DUA PASKA DIMANĈO
aŭ in Albis Depositis
(ja fine demetitaj la baptovestoj)
(Homilio de mons. Giovanni Balconi, 22/04/2017)
La sperto de Sankta Faŭstina Kowalska inundas la Eklezion.
La karismoj de ĉiuj altiras avantaĝon por ĉiuj.
Neniu povas ilin kaŝi.
La donacoj de Dio neniam estas individuistaj.
Ni devas uzi ilin por ĉiuj.
Jen la eraro, kiun ni faras, kiam ni konservas la gracon nur por ni.
La graco similas al la maro alkisanta la bordon,
la plaĝojn,
la terojn
rigardantajn al ĝi
kaj kiuj eltiras avantaĝon el ĝia varmo,



       el ĝia salubra aero.
Sankta Faŭstina portis mesaĝon por nia tempo:
la Sinjoro estas kompatema
kaj ni hodiaŭ bezonas aŭdi lin.
Bonŝance la Sinjoro estas kompatema.
Fidu en li!
Ankaŭ vi bezonas lian bonecon,


       lian pardonon. 
Ĉu vi povas rigardi la krucon de Jesuo,

vidi lian koron disŝiritan,

sen senti vibradon de emocio?
Jesuo nin ĉirkaŭbrakas kun sia pardono
kaj kunpremas al sia koro ĉiun, kiu fidas en li.
Ni komencis la Eŭkaristion kun simila sento.
Kion ni diris post la pardono?
Kompatu nin la ĉiopova Dio, 
kaj, pardoninte niajn pekojn, 
li gvidu nin al la eterna vivo.
Jesuo nin transformas kaj ŝanĝas nian vivon.
Antaŭ ol morti Moseo deziris vidi la Sinjoron per siaj okuloj.
La Sinjoro respondis:

vi ne povas vidi min per viaj okuloj
tamen en la roko estas fendo.
Metu vin tien.
Mi metos mian manon sur vin
kaj vi vidos min dum mi pasas.
La Sinjoro malsupreniris,
haltis ĉe li
kaj proklamis la nomon de la Sinjoro,
la Sinjoro, Dio kompatema kaj indulga,
kiu konservas la favorkompaton por miloj,
pardonas la kulpon kaj krimon kaj pekon.
Kial ni estas malinklinaj nin meti sub la kruco 
tiel, ke li sendu sur nin kelkajn gutojn de sia pardono?
Moseo malsupreniris de la monto transfigurita.
Lia vizaĝo estis brilanta;
radioj de lumo ĉirkaŭvolvis lin, 
ĉar li parolis kun la Sinjoro.
Ĉu ni timas?
Ĝi estas la Pasko de la Sinjoro:
Pilato diras al Jesuo: 
ĉu vi ne aŭdas la akuzadojn, kiujn ili diras kontraŭ vi?
Jesuo nenion respondis,
tiel, ke Pilato miris.
Li aŭskultas,
nin pardonas,
kaj silentas.
Kiamaniere ni rekonas lian indulgon
kaj fidas en lia pardono?

